BOCHOR REAK 26AK ATHWAR

Onor

Kristre adi manotan dularia Go-Baba, boeha-miserako- jotoko Jisu maran

Tehen do Bochor reak bar gel turuiak Athwar kana. Tehenak Bhage Sombatre do bareyak
kora hopon babotbon anjometkana. Pahil hopon do acak baba thene menetkana je uni do
kami lagit bae calaka menkhan tayomte, mone acurokkantaea ar uni do kami lagite calak
kana. Dosar hopon do acak babae metaekana je uni do kami lagite calaka menkhan uni do
bae calak kana. Nonde, Isorak katha do adige saphagea: Isor do eken katha doe bae
khojokkana menkhan uni do aboak kamite uduk lagite hohoabon kana. Uni do katha hotete
jobab do ban menkhan aboak jion hotete, ona reak jobab emabon lagit neotae emabon
kana. Aboren Isor lagit, aboak ban do hére bodolge maran kami kana.

Jion reak daharre, abo sanamko hd aema dhaoge, Isorak kathako lagit hé bon roretkana
menkhan aema dhaoge, ona leka jion babon kemaoet kana. Aema dhaoge baric¢ khon
sangin tahen reak bon ekraretkana, kai khon sangin tahen lagit monebon ketecet kana, ar
saetanak jhali ban parao lagit bon ponthayet kana menkhan bange bon purauetkana.
Aboren Isor do jaoge daya-mayaren Isor kanae ar ona karonte, abo sanamko mon acur
lagit ar marsal daharre ruar lagite koyokkak kana.

Dela, dularia Go- Baba, boeha-miserako, aboak jion do Isorak katha leka kemao lagit, Uni
thenbon kemaoma.

Pahil Pat
Ejekiel nabiak puthi khon tehenak pahil pat Ejekiel 18:25-28

““Enho ape dope menet’kana, ‘Probhu Isorak’ hor do thikak’ bankana.” E Israelko, anjompe.
Inak’ hor do cet’ behok reak’ hor kana? Ona do bana, bickom apeak’ kangea behok reak’ hor
do. Mit’'ten dhorom hor ac’ak’ dhorom khon ruarkateye kai are gujuk’, endekhan uni do ac’ak’
kai gunak’teye gujuk’a. Menkhan mit’ten dustami hor ac’ak’ dustami khon ruarkate hok ar
dhorom reak’e kami, uni do ac’ak’ jiwiye bancaotaea. Uni do ac’ak’ behok reak’ katha
hudiskate ona khone ruar akante khatigeye baricaok’a, ar bae gujuk’a. ”

Noage Probhuak katha do.

Seren Ruarok Orhé Serenko 24: 4-9
Coran: 24:6

Coran: Amak maya disaime, e Probhu.

1. E Probhu, Amak horko badaeocnme.
E Probhu, Amak daharko cetanme.
Amak sariakre taramoconme ar sikhauinme,

Ente Am do inren Babancaoic Isor kanam.



2. E Probhu, Amak maya
Ar adI din laharem udukadin Amak dular disaime.
Inak kora jokhec reak kaiko alom disaitina,

Amak dularte bare disanme.

3. Probhu do bhage are sonotgea.
Kai horko hore udukakokana.
Nindhan horko thik daharreye ayuretkoa:

Bapuric horko Acak hore cetakokana.

Dosar Pat
Philipiko then bhoranic Prerit Paulusak cithi khonak tehenak Dosar Pat Philipiko 2:1-11

“Endekhan Masi tuluc’pe kolom mit’akan iate uskur mon namok’kan khan, ar Masiyak’ dular iate jiwire
judasi namok’kan khan, sonot Jiu ar ape talare helmel menak’ khan, apeak’ ontorre maya ar daya
menak’ khan, endekhan nonkage inak’ raska purautifipe, ar ape sanamkoak’ mon mit’akae tahenma,
ape mimit’ko dupularpe ar mit’ jiwi ar mit" monok’pe. Apnarak’ porho lagit’ se micha badaite cet’ hé
alope cekaya, bickom nindhan monte etak’ko apnar khon soros mente bujhaukope. Eken apnar eskar
lagit’ do alo, bickom mimit’ hor etak’ horko lagit’ hd dandik’pe. Jisu Masiyak’ oka monsuba tahékan
apeak’ ontorre hé ona jemon tahen. Ente uni do Isor reak’ rupane tahékanre Isor barabari tahen do
lutjonak’ bae metat’a. Bickom uni do golam reak’ rupe hatawante manwa lekate janamkate ac’ doe
khaliyena. Ona chada manwa rup hataokate gujuk’ habic’, metak’'me kurusre gujuk’ habic’e
bataoket’te uni do nindhangeye tahéyena. Ar onatege Isor do sanam khon cetanreye dohokedea ar
nonkan mit'tec’ Autume emadea one ona do joto Autum khon marange, jemon sermarenko,
dhartirenko ar ot latarrenko tahenkan onko mit’ke mit’koak’ gunthi do Jisu samanre ikhrumok’tako,
ar mit'ke mit’ alanko angocma, Isor Babawak’ thonok lagit’ do Jisu Masigeye Probhu Isor kana mente.”

Noage Probhuak Katha do...

Sarhao Aran Johan 10:27
Alleluia!

Inren bhidiko do Inak aranko anjomeda, Probhui meneda.

In do onkon badae orometkoa ar onko doko panjankana.

Alleluia!

BHAGE SOMBAT
Sonot Matiye olakat leka Bhage Sombat Mati 21: 28-32

“Ona tayom Jisui menkeda, cet’lekape bujhauekea? “Mit’ horren barea hoponkin tah&kana.
Uni do ac’ren maranic’ hopon then senkateye menkeda, ‘E beta tehen do darkha bagwante



senkate kamime.” Hopontet’e ror ruarkeda, ‘I do ohon senlena.” Menkhan tayomte uni do
kastaoenteye calaoena. Tayomte uni hor do dosaric’ hopon then senkate ina kathageye
menkeda. Dosaric’ hopon doe ror ruarkeda, ‘calak’ kangean,” menkhan bae senlena. Ado
nukin bar hor modre okoetak’ do apatak’ sana lekakin kamikeda?” Unre sostor badaekoko ror
ruaradea, “Pahilic’ge,” Jisui metat’koa, “Sarigen metapekana, masul uthauko ar kusmbikoge
ape khon lahare Isorak’ rajreko bolok’kana, ente Johan do Isorak’ sana leka calak’ reak’ hor
uduk’ape lagit’e hec’lena, ar bape patiauat’tea. Menkhan masul uthauko ar kusmbiko doko
patiauat’taea. Ona rielte ape do mon ho bape acurleda ar uniyak’ hdé bape patiauat’taea.”

Noage Probhuak Jisuak Bhage Sombat do...

Dhorom Galmarao
Kristre adi manotan dularia Go-Baba, boeha-miserako- jotoko Jisu maran

Tehen do Bochor reak bar gel turuiak Athwar kana. Tehenak Bhage Sombat hotete, aboren
Probhu Jisu do barea kora hoponak phen kathae laiabon kana; okoe do acren korakin do
kami lagite acuketkin. Pahil hopon do, Babawak katha anjom katece menkeda, “in don ban
calaka” menkhan tayomte uniak mone acurrentaea ar uni do kami lagite calak kana.
Dosaric¢ hopon ho Babawak katha anjom katece menkeda, , ‘calak’ kangean,” menkhan bae
senlena.”

Jisu do noa phen katha hotete mitten soros sikhauna emabone menetkana: Isor do aboak
moca kathate do bae kusik kana menkhan Uni do aboak kami hotete aboak jobab name
menjon kana. Uniak katha reak jobab do, aboak jion hotete, aboak bhage cal-colon hotete,
aboak bhage namuna hotete, aboak bhage kami hotete ar aboak goha em hotete sodor
hoyoka.

Noa dela, noa Bhage Sombat bon larcarma:

1. ISOR DO ABOAK KATHA KHON HO SANGINE NELLETKANA

Dosar hopon doe menetkana, ‘calak’ kangean,” menkhan uni do bae calak kana. Uniak katha
do adl monjge anjomok kana menkhan kamite uni do bae udukleda. Dosari¢ hopon do
kathate, ac Babawak moneye kusi ocokkettaea, menkhan kamite do bae udukleda. Uniak
katha reak sorostet do ban tahékana. Uniak kathare jahan dare do ban tahékana. Uniak
katha do, uniak kami saote ban puraulena.

Aboak isai jion do eken koejonre do ban rehetakana, eken ekrar katha, dhorom katha ar
bhage hudisre do ban tarhaoakana. Isor do abo sanam khon, kathate do ban menkhan kami
ar jion hotete uduk jarur tabona. Aboak katha ar kami do mit rokom doho hoyoka. Aboak
katha ar kamire bar rokom hoyok kan khan, aboak ontor do Isor khon adl pharakre
menaktabona. Isor do aboak katha khon ho adi sangine nelletkana. Katha ar kami hotete,
sakhi uduk do bhage kami kana. Katha ar kami hotete, dular pasnao do bhage kami kana.

2. MITTEN BAN REAK KATHA DO TIREJUGE LAGIT DO BAN KANA

Pahil hopon doe menkeda je uni do kami lagit bae calaka, menkhan uniak mon acurok
kantaea ar uni do tayomte, kami lagite calak kana. Uni do calak bae menetkan tahé&kana,



ar uniak ban calak reak karon do aemage tahékana pasec, menkhan uniak ontor do
Iabiglok'kana ar uni do kami lagite calakkana. Uniak mone-ontor do bodolena ar uni do kami
lagite lahakkana. Noage kana mon acur reak sebel katha do! Mitten bsn reak katha do
tirejuge lagit do ban kana menkhan abo sanamko do ar hé nawate bon ehop dareyaka,
eken monere jor tahén jarur tabona.

Aboko ho, aema dhaoge kai hotete, baric hudis hotete, baric cal-colon hotete, bari¢ namuna
hotete- Isor bon banae kana; menkhan Isor do Acak duar do bae sinet kana. Uni do mon
acur lagit, marsal daharre ruar lagit, ar bhage hoyok lagit okteye emabon kana. Aboak jion
reak lenjec do, tirejuge lagit do ban kana. Kaire nuruk do- mucat do ban kana menkhan
tengo ketec kate, ruarge bhage kami kana. Kai katec sonot hor hoyok do bhage katha kana
menkhan bhage hor hoe katec, baric daharre taram do adl bari¢ kami kana.

3. MON ACUR DO KAMI HOTETE UDUKGOKKANA

Pahil hopon do eken mone doe bae acurleda, menkhan uni do mon acur tayom, dak
baganre kami lagite calak kana. Mon acur do pahil kami kana menkhan mone acur tayom
ona do kamire sodor jarur tabona. Sari mon acur do aboak jione bodolletkana. Sari mon
acur do- aboak kami hotete sodorok kana. Sari mon acur do- bhage jion kemao kana. Sari
mon acur do- bhage hudis janam kana. Sari mon acur do- marsal dhare taram kana. Sari
mon acur do- bhage namuna uduk kana. Sari mon acur do- Isorak goha em kana. Sari
mon acur do-katha ar kami hotete udukkana.

Mon acur tayom durup tahen do sari mon acur do ban kana. Mon acur do kami hotete
udukgok kana. Mon acur do- ika hatin kana. Mon acur do- baeriko ho dular kana. Mon acur
do- sulukte tahen kana. Mon acur do- bhage salha hatin kana.

4. BAEBEL PUTHI DOE LAIABON KANA JE HORKO DOKO BODOL DAREYAKGEA

Aboak Baebel puthire aema namunako menaka, okoe do nijak jionko bodolaka. Sonot
Paulus do mitten maran namuna kana, okoe do Jisuren panjakoye santaoetko tahékana.
Jisuren maran cela hoyok laha, uni do Jisu ar Jisuren panjakoren baeriye tahékana. Uniak
jion do, Isor khon adI sanginge tahékana. Uni do Jisu khon adi pharakreye tahékana. Uni
do, Jisu khon pharagok daharreye tarametkan tdhékana, menkhan Damaskus reak dahar
do, Uniak pura jione bodolkeda. Ona daharre, Uniak napam do Jisu sdote hoyokkana. Jisu
sdote napam tayom, Uniak jion do tirejuge lagitge bodolena.

Jakayus do masul uthau hore tahékana menkhan Jisu sdote napam tayom, uniak jion do
bodolena. Mati ho, masul uthau hore tahékana, menkhan uni ho Jisuak arane anjomkeda
ar Jisuren Celaye bikauena.

Noako namuna hotete, noage bujhaukkana je jion bodol do aboak tire menaka. Baebelre
do aema namunakoge menaka. Pahil hopon hoyok do, aboak kukmu kana ar ona kukmu
purau do abaok tire menaka.

5. ISOR DO ABOAK ONTOR KHON HE ANJOME MENETKANA

Dak bagan do- Isorak mission bagan kana ar Uniak hoho do abo sanamko lagitge kana.
Dinam din, aboren Isor do aboko thene nehorokkana, ‘E beta tehern do darkha bagwante
senkate kamime.” Ona dak bagwan do- aboak gharonj kana; aboak school kana; aboak atu-



tola kana, aboak somaj kana; aboak parish kana, aboak kami jaega kana; aboak disom
kana ar aboak girja kana.

Isorak katha reak jobab do girja calak hotete do ban puraukkana ar aema binti ror hotete
ho ban bujhaukkana. Aboak ‘hé’ do- kami hotete uduk jarura. Aboak ‘hé’ do- ika hatin
hotete sodor jarur tabona. Aboak ‘hé’ do- baeriko dular hotete sodor jarur tabona. Aboak
‘hé’ do- goro-gopro hatin hotete sodorok kana. Aboak ‘hé’ do- nijorko goro kana. Aboak
‘hé’ do- sulukte tahen kana ar suluk hatin kana. Aboak ‘hé’ do- kami ar katha hotete,
Isorak pontha purau kana.

MUCAT KATHA

Dela tobe, dularia go-baba, boeha-miserako, abo sanamko do pahil hoponak namuna panja
jarur kana. Uni do abo lagit, bhage namunae emabon kana. Aboren Isor do, abo sanamko
Mon acur lagit bhage okteye emabon kana. Mon acur tayom, ona do kami hotete sodor
hoyoka. masul uthauko do monko acurkecte, Isorak rajren rasiako hoyokkana.

Dela aboko hd, Uniak rajostire kami lagitbon lahakma ar mon acur kate, kami hotete Uniren
celabon hoyokma.

Nehor Koe

Nehor Koe

NAEKE / AYURIC: Kristre dularia Go-Baba, boeha-miserako, aboren Sisirjaui¢ Serma Baba
do jaoge, abo sanamko Acak darkha bagwanre kami lagit hohoe emabon kana. Uniak
hoho do, sanam jugren horko lagitge kana. Uni do sanamkoge, mon acur reak okteye
emabon kana. Aboak atma bancaoge, Uniak maran dhon do! Uniak daya-maya cetanre
patiau doho kate, dela aboak koeko, aboak gharonj reak koeko, girja reak koeko, ar disom
reak koeko, Uni then bon samanma. Dela aboak ror ruar do hoyokma:

E Probhu, aleak koe anjomtaleme.

E serma ar otren Sisirjauic Sirjon Baba, ale do aleren Girjaren Gukpi¢, Dhorom Papa Liyo
lagit’le nehorokkana, dayatamte, Amak bhor dante pereckaeme jemon Uni do sanam
boeha-miserako talare Isorak bhor danko reak Bhage Sombat do sanamko thene porcarte,
Uniak dular, ika-ipika, goro-goprote do jaoge pasnaote Bhage Sombat do pasnaok ar Uni
do noaren sagare hoyok. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do aleren dhorom subaren ayuic- Bishop Baba-
...... lagit’le nehorokkana, Amak sahai unire jhalkaome jemon uni do Amak darkha
bagwanre rikir monte Bhage Sombate porcarte dhorom subaren sanam patiauanko then
Isorak sombat jaoge jahir ar Serma calak daharre sanamkoye ayurko. Noa lagit’ debon
koema.

E Probhu, aleak koe anjomtaleme.



E serma ar otren Sisirjauic Sirjon Baba, ale do disomren sanam ayurko lagit'le koeyet'kana,
okoeko do disomko calao-benaoetkan, Amak daya-dular unko cetanre jhalkao ocueme
jemon unko do disom horko lagit dularre rehetakan an ar niyomko benaote, disom-disomko

talare do jaoge helmel tahente, mitten bhage manwa somajbon benao rakapma. Sanam
disom ayurko bud-akil emakome jemon unko do sanamkoak lahanti lagitko kamie. Noa
lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do disomren sanam horko lagitle nehorokkana,
asokaete okoeko do lobh ar laloc karonte bene-baeri menakko, sanamko cetanre Amak
sahai de jarieme jemon unko do bhage mon-subako namte, sanam sahai lagit Isor sarhaoko
emae. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do Amak darkha bagwanre kami reak hohoko

namakat sanam horko lagitle nehorokkana, dayatamte bengetakome jemon mone
lagaokateko kamiete, bhage kurai reak bhage joko nam ar unkoak bhage namuna nelte
sanamko, Uni panja lagit mone-jiwire tetan janamako. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do onako sanam gharonjko lagitle koeyetkana,
okare do larhai-jhogra, bene-baeriko menaka, ar juri-pari talare hiska janamakan, Amak
sahai unko sanamko cetanre de jhalkaome jemon unko do Amak sahaite ika-ipika reak bhor
danko namte, bhage gharonjko benao rakapma. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do unkoko lagitle arojetkana, okoeko do Amak
darkha bagwanre kami lagit hohoko namakat, Amak bhor dan de jhalkaome jemon unko

do- jaoge Isorak aran lekako calak ar sanam duk-kostore sahaiko nam ar rikir mon salak
Bhage Sombatko pasnao. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do sanam isai boeha-miserako lagitle
nehorokkana, Amak dular reak umulre sanam isai boeha-miserakole jimayetkoa, bhor dan
emakome jemon sanamko do mit-etakko s3ote helmelre tahen reak bhorko nam ar manwa
gharonj benaore sahai bare emakome. Noa lagit’ debon koema.

E Probhu, aleak koe anjomtaleme.



E serma ar otren Sisirjauic Sirjon Baba, ale do sanam juan kora-kuriko lagitle nehorokkana,
asokaete unko sanamko lagitge, okoe do jion lagit bhage ar lekman kami ar cakriko
sendraedekan, unko sanamko Amak bhor dan emakome jemon unko do nijak jangare
tengo lagit kamiko nam. Bhage kami nam lagit sahai emakome. Noa lagit’ debon koema.

E Probhu, aleak koe anjomtaleme.

E serma ar otren Sisirjauic Sirjon Baba, ale do noa mission dinda ar atu-tola reak girja
lagitle arojetkana, Amak bhor dan de jhalkaome jemon joto patiauan boeha-miserako do-
jaoge Isor sarhao reak mon-subako nam ar namakat gunko do mit-etak horko s3ote hatin
reak sahaiko namma. Noa lagit’ debon koema.

E Probhu, aleak koe anjomtaleme.

NAEKE / AYURIC: E dularia Sisirjauic ar sanam sahairen bumbugokkan Jharna, Am do Amak
darkha bagwanre kami lagit jaoge hohom emale kana. Amak hoho do sorosgea. Sora mon
emaleme bare ar nidhan hoyok reak dil-dare ho bhoraleme. Amak sahai emaleme jemon
ale do Am sarhaome reak mon-subale namte, jaoge Amle sarhaome ar jion reak mimit
latu-katic¢ bhor dan lagit, Amle sarhaole emame. Ini aleren Probhu Krist hotete. Amen.

Fr. Nanku Nicholas Besra SDB
Don Bosco High & Technical School PVT ITI
Don Bosco Road, Krishnanagar, Nadia






